Коми Республикаса йӧзлы отсӧг сетан агентство водзӧ нуӧдӧ удж Сыктывдін районса Зеленеч сиктын 200 патераа олан керка юклӧм кузя, кутшӧмӧс стрӧитӧма бать-мамтӧм челядьлы 

Ӧні дасьтӧма Коми Республикаса Веськӧдлан котырлысь тшӧктӧм сы йылысь, медым сетны Зеленечын стрӧитӧм 104 патераа керкасӧ Сыктывдін районлы асэмбурӧ водзӧ вылӧ найӧс бать-мамтӧм челядьлы да бать-мам дӧзьӧртӧг кольӧм челядьлы сетӧм могысь.

Коми Республикаса йӧзлы отсӧг сетан агентстволӧн юӧртӧм серти, 200 патераысь:

- 85 патера сетасны социальнӧй наём сёрнитчӧмъяс кузя бать-мамтӧм да бать-мам дӧзьӧртӧг кольӧм челядь лыдысь гражданалы, кодъяслӧн эмӧсь ёрд решениеяс,  мый серти Коми Республикаса йӧзлы отсӧг сетан агентство кӧсйысьӧ сетны налы олан жыръяс; 

- 28 патера сетасны гражданалы, кодъясӧс Сыктывдін районын пыртӧмаӧсь  оланінӧн нуждайтчысьяс лыддьӧгӧ (28 гражданаысь 8 сирӧталы сетӧмаӧсь нин патера);

- 87 патера сетасны бать-мамтӧм категорияа гражданалы мукӧд муниципальнӧй юкӧн мутасын Социальнӧй наём сёрнитчӧмъяс кузя гражданалы олан жыръяс сетан правилӧяс серти, мый вынсьӧдӧма Коми Республикаса Веськӧдлан котырлӧн 2011 во урасьӧм тӧлысь 17 лунся 18 №-а шуӧмӧн.

Коми Республикаса йӧзлы отсӧг сетан агентствоӧн меставывса асвеськӧдлан органъяскӧд ӧтув нуӧдӧм уджын кывкӧртӧдъяс серти Зеленечын социальнӧй оланін босьтӧм вылӧ уведомление ыстісны 123 гражданалы, кодъяслӧн эмӧсь ёрд решениеяс. На пиысь 55 морт кӧсйысины овмӧдчыны, 35 — ӧткажитчисны. Мукӧдыскӧд уджсӧ водзӧ на нуӧдӧны.

Медым босьтны тырвыйӧджык юӧр, оланін босьтны кӧсйысь граждана вермасны шыӧдчыны меставывса асвеськӧдлан органъясӧ. 

